ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի N 771-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ
	1․ ՀՀ ֆինանսների նախարարություն

	03.06.2021թ.

	
	N Մ/16442-2021

	1. Նախ և առաջ նշենք, որ հիմնավորված չէ Նախագծով առաջարկվող փոփոխությունը, որով առաջարկվում է ներդրում կատարել մասնավոր բաժնեմասնակցային ներդրումային ֆոնդում 7 մլն ԱՄՆ դոլարի չափով, ընդ որում, առկա չէ այդ ներդրման տնտեսական հիմնավորումը և բացակայում է դրա կապը ՀՀ կառավարության 21.05.2020թ. N771-Լ որոշմամբ հաստատված տնտեսական զարգացման երկարաժամկետ ծրագրի տրամաբանության հետ: Այս համատեքստում անհրաժեշտ է նաև նկատի ունենալ, որ ըստ հիմնավորման, «Ամբեր Կապիտալ» ընկերության կողմից կառավարվող ԵՄ-Հայաստան ՓՄՁ Ֆոնդը (այսուհետ՝ Ֆոնդ) ներկայացված է որպես բիզնեսի ֆինանսավորմանն ուղղված այլընտրանքային ֆինանսական գործիք, իսկ նշյալ որոշումը վերաբերում է «COVID-19»-ի հետևանքների հակազդման ուղղված տնտեսության վերականգնման և երկարաժամկետ զարգացմանն ուղղված քաղաքականությանը:















2.   Ընդ որում բացակայում է «Ամբեր կապիտալ» ՓԲԸ-ի կողմից իրականացված գործունեության վերաբերյալ տեղեկատվությունը, ֆինանսական հաշվետվությունները և ներդրումային պորտֆելի կառուցվածքը, առանց որոնց առկայության մասնավոր բաժնեմասնակցային ներդրումային ֆոնդում մասնակցությունը հանրային ֆինանսների կառավարման տեսանկյունից չափազանց ռիսկային ենք դիտարկում: Մյուս կողմից ներկայացված չեն պետական ներդրման արդյունավետության և հասցեականության, ակնկալվող արդյունքների ապահովման, հնարավոր ռիսկերի վերհանման, տնտեսության համար մուլտիպլիկատիվ էֆեկտի, այլընտրանքային ֆինանսական գործիքների առաջացման և ՀՀ ֆինանսական շուկայում վերջիններիս հնարավոր ազդեցության գնահատման վերաբերյալ տեղեկատվությունը, որոնց բացակայության պարագայում Նախագծի քննարկումը իրատեսական չենք համարում: Հարկ է նշել նաև, որ կից հիմնավորումում բացակայում են նաև Հոլանդիայի զարգացման բանկի (FMO) կողմից իրականացվելիք ներդրման պայմանների վերաբերյալ տեղեկատվությունը:

3. Միևնույն ժամանակ նշենք, որ ՀՀ հրապարակային ծանուցումների պաշտոնական ինտերնետային կայքում «Ամբեր կապիտալ» փակ բաժնետիրական ընկերության մասին առկա է չկատարված ընդհանուր հարկային պարտավորությունների մասին տեղեկատվություն (հղումը՝ https://www.azdarar.am/announcments/org/457/00845134/)։
	Ընդունվել է
Հիմնավորման մեջ իրականացվել են համապատասխան լրացումները։ Հատկանշական է, որ Ֆոնդի գործունեության ընթացքում նախատեսվում է ներդրումներ իրականացնել Հայաստանի տնտեսության համար այնպիսի կարևորագույն–գերակա ոլորտներում, ինչպիսիք են՝ գյուղատնտեսությունը, արդյունաբերությունը, բարձր տեխնոլոգիաները, զբոսաշրջությունը և վերականգնվող էներգետիկան՝ թիրախավորելով ՓՄՁ-ներին, որոնք տնտեսության շարժիչ ուժն են հանդիսանում և ստացել են ամենածանր հարվածն համավարակի հետևանքով: Նշված ոլորտների զարգացմանը միտված ծրագրերի խթանումը, այդ թվում՝ այլընտրանքային ֆինանսական գործիքների ներդրման հնարավորությունների ստեղծումը միտված է նաև «COVID-19»-ի հետևանքների մեղմմանը, հակազդմանը, տնտեսության վերականգնմանը և հետևաբար՝ երկարաժամկետ զարգացմանը:


Ընդունվել է
Հիմնավորման մեջ իրականացվել են համապատասխան լրացումները։

















Ընդունվել է

Նշված տեղեկատվությունը վերաբերում է 2021 փետրվար ամսվա հարկային պարտավորություններին (սոցիալական վճար և եկամտային հարկ), որոնց վճարումը ուշացել է տեխնիկական պատճառով: Ուշացումը հայտնաբերվել է և հարկերը վճարվել են սույն թվականի ապրլի 2-ին, հետևաբար ուշացումը տևել է 9 աշխատանքային օր։ Ներկա պահին Ընկերությունը չունի որևէ հարկային պարտավորություն։


	2. ՀՀ կենտրոնական բանկ
	14.06.2021թ․

	
	N Մ/17587-2021

	1. Նկարագրված ներդրումային մեխանիզմը կարող է արդյունավետ լինել տնտեսության զարգացման առումով, այդ թվում՝ այլ ֆինանսական գործիքներ կիրառելու տեսանկյունից։
2. [bookmark: _GoBack]Միևնույն ժամանակ կարծում ենք, որ նկարագրված ներդրումների արդյունավետությունն ապահովելու համար անհրաժեշտ է ներդնել այդ ներդրումների ընթացակարգերի մոնիտորինգի և հաշվետվողականության գործիքներ։
	Ընդունվել է


Ընդունվել է
Ներկայացված առաջարկությունը ներդնելու հնարավորությունը կքննարկվի  Ֆոնդի սահմանափակ գործընկեր դառնալու մասին պայմանագրի շրջանակներում։

	3. ՀՀ արտաքին գործերի նախարարություն
	19.06.2021թ․

	
	N Մ/17178-2021

	1. Դիտողություններ և առաջարկություններ չկան
	

	4. ՀՀ արդարադատության նախարարություն
	18.06.2021թ․

	
	N Մ/18317-2021

	1. «Հայաստանի Հանրապետության կառավարության 2020 թվականի մայիսի 21-ի N 771-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ) նորմատիվ իրավական ակտի տեսակը «Ն»-ի փոխարեն անհրաժեշտ է սահմանել «Լ»՝ հաշվի առնելով «Նորմատիվ իրավական ակտերի մասին» ՀՀ օրենքի (այսուհետ՝ Օրենք) 34-րդ հոդվածի 2-րդ մասի պահանջն այն մասին, որ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: 
Նախագծի նախաբանից անհրաժեշտ է հանել Հայաստանի Հանրապետության Սահմանադրության 1-ին հոդվածին տրված հղումը:
2. Նախագծի 1-ին կետում սահմանվել է 3) համարակալմամբ 2 ենթակետ, ուստի անհրաժեշտ է շտկել համարակալումը՝ կրկնվող ենթակետը համարակալելով 4-ով: Նախագծի 1-ին կետի կրկնվող 3-րդ ենթակետն անհրաժեշտ է վերաշարադրել հետևյալ կերպ. «4) Որոշման հավելվածի վերևի աջ անկյունում «Հավելված» բառը փոխարինել «Հավելված 1» բառերով:
       3. Հիմք ընդունելով Օրենքի 13-րդ հոդվածի 9-րդ մասի պահանջները՝ Նախագծի 1-ին կետն անհրաժեշտ է լրացնել հետևյալ բովանդակությամբ 5-րդ ենթակետով. «5) Որոշումը լրացնել Հավելված 2-ով՝ համաձայն Հավելվածի:»:
      4. Նախագծի 3-րդ կետում «հրապարակման օրվան հաջորդող օրը» բառերն անհրաժեշտ է փոխարինել «հրապարակմանը հաջորդող օրվանից» բառերով՝ հիմք ընդունելով «Նորմատիվ իրավական ակտերի մասին» ՀՀ օրենքի 23-րդ հոդվածի 7-րդ մասի պահանջը:
      5. Հավելված 2-ն անհրաժեշտ է սահմանել Նախագծի հավելվածի տեսքով՝ Հավելված 2-ի վերևի աջ անկյունում նշելով՝ «Հավելված» բառը՝ հիմք ընդունելով Օրենքի 13-րդ հոդվածի 9-րդ մասի իրավակարգավորումը, որի համաձայն՝  նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
      6. Հավելված 2-ի վերնագիրն անհրաժեշտ է համապատասխանեցնել Նախագծի 2-րդ կետով հաստատված Հավելված 2-ի վերնագրին, մասնավորապես, Նախագծի 2-րդ կետի համաձայն նախատեսվում է հաստատել «Հայաստանի Հանրապետության կառավարության նախատեսած 80 մլրդ դրամ հանրագումարով տնտեսական երկարաժամկետ զարգացմանն ուղղված ծրագրերի շրջանակում երկրորդ ծրագիրը», սակայն Հավելված 2-ի վերնագիրն է՝ «Տնտեսական երկարաժամկետ զարգացմանն ուղղված երկրորդ ծրագիրը»: Նույն դիտողությունը վերաբերում է նաև Հավելված 1-ին:
      7. Հավելված 2-ը ստորագրման է ենթակա վարչապետի աշխատակազմի ղեկավարի կողմից, մասնավորապես, Հայաստանի Հանրապետության կառավարության 2021  թվականի փետրվարի 25-ի «Կառավարության աշխատակարգը հաստատելու մասին» N 252-L որոշմամբ հաստատված հավելվածի 78-րդ կետի համաձայն՝ Կառավարության և վարչապետի որոշումներն ստորագրում է վարչապետը, իսկ դրանց հավելվածները վարչապետի աշխատակազմի ղեկավարը:
       8. Նախագծի տեքստի կետերի համարակալման հաջորդականությունը պահպանելու նպատակով Նախագծի 3-րդ կետն անհրաժեշտ է համարակալել որպես 2-րդ կետ:

